PWYLLGOR RHEOLI DATBLYGU

(Archwiliadau Safle)
13 Ionawr 2014
Yn bresennol: Mrs G Hayward (Cadeirydd)

Ms C Gwyther, Councillor P Harries, Cynghorydd M James, Cynghorydd O James, Cynghorydd L Jenkins, Cynghorydd Mrs A Lee, Cynghorydd PJ Morgan, Cynghorydd D Rees, Mrs M Thomas a'r Cynghorydd M Williams.
(Archwiliad safle: 10.35 a.m. – 11.55 a.m.)
1.
Ymddiheuriadau
Cafwyd ymddiheuriadau am eu habsenoldeb wrth Mr A Archer, Mr D Ellis, Cynghorydd S Hudson, Cynghorydd R Kilmister, Cynghorydd RM Lewis, Cynghorydd R Owens a Mr EA Sangster. 
2.
Cyflwyniad y Cadeirydd
Croesawyd yr Aelodau i'r cyfarfod gan y Cadeirydd gan eu hatgoffa mai unig bwrpas yr ymweliad y diwrnod hwnnw oedd galluogi'r Aelodau i weld safle'r cais drostynt eu hunain.  Ni fyddai'r un penderfyniad yn cael ei wneud nes y byddai'r ceisiadau cynllunio yn cael eu hystyried gan y Pwyllgor Rheoli Datblygu yn ei gyfarfod sydd wedi'i drefnu ar gyfer 22 Ionawr 2014.  
3.
Amrywiol Geisiadau Cynllunio yn ymwneud â Phrosiect 'Gwreiddiau' yng Nghaer Oes Haearn Castell Henllys, Felindre Farchog, Crymych
Esboniodd y Pennaeth Rheoli Datblygu fod yna nifer o geisiadau cynllunio a hysbysiadau wedi'u gwneud gan Awdurdod y Parc Cenedlaethol mewn perthynas â'r prosiect 'Gwreiddiau'.  Bwriad y prosiect yw mwyhau gwerth economaidd treftadaeth ac i wneud yn siŵr bod treftadaeth eithriadol Cymru yn fwy hygyrch ac yn bleserus i'w weld. 
Byddai'r cyllid, sydd wedi dod wrth Brosiect Twristiaeth Treftadaeth Llywodraeth Cymru, yn cefnogi diweddaru a datblygu Castell Henllys fel canolfan rhanbarthol ar gyfer gwreiddiau a chyfnod cynhanes Cymru, ynghyd ag arwyddion cyfeirio a phaneli dehongli.  Yn ychwanegol mae'r prosiect yn cynnig gosod arwyddion/paneli dehongli ar nifer o safleoedd ategol cyfnodau cynhanes ledled gogledd y sir o fewn y Parc Cenedlaethol. 
Aeth yr ymgeisydd, Mr Phil Roach, ati i amlinellu'r cynigion oedd yn ymwneud â Chastell Henllys a fyddai'n arwain at newid defnydd o'r ganolfan addysg i fod yn ganolfan ymwelwyr yn cynnwys arddangosfa, caffi a lle manwerthu.  Argymhellir dau estyniad bychan – ystafell beiriannau ar gyfer bwyler biomas a chyntedd wedi'i orchuddio ynghyd â balconi o'i amgylch.  Roedd y cais hefyd yn cynnwys bwriad i newid y defnydd o Bantglas, yr adeilad a ddefnyddid ar hyn o bryd fel canolfan ymwelwyr, i fod yn ganolfan ymwelwyr, yn swyddfa, ac ar gyfer defnydd staff.  Yn ychwanegol byddai estyniad i'r bloc toiled presennol a chodi adeiledd pabell rhannol barhaol yn darparu lle ar gyfer gweithgareddau addysgol penodol.
Bu'r Aelodau wedyn yn edrych ar leoliadau'r estyniad ystafell beiriannau arfaethedig, yr estyniad tai bach a'r adeiledd pabell; esboniwyd y byddai'r deunyddiau yn cyfateb i'r hyn sydd yno eisoes gyda chymaint â phosib yn cael ei ail-ddefnyddio.  Esboniodd y Swyddog Mynediad a Hawliau Tramwy y byddai'n rhaid symud hawl tramwyo cyhoeddus cyfredol oedd yn mynd trwy'r safle trwy ddefnyddio gorchymyn gwyro er mwyn gwneud lle i'r estyniadau hyn.  Mynegodd un Aelod bryder ynghylch pa mor agos oedd tŷ bach y plant a'r llecyn newid i'r llwybr cyhoeddus ac fe gynghorodd y Pennaeth Rheoli Datblygu y dylai'r mater gael ei godi yn y cyfarfod Pwyllgor.
[Cyflwynodd y Cynghorydd O James ei ymddiheuriadau a gadawodd y cyfarfod.]
Cyfeiriodd dau o gynorthwywyr cynllunio'r Awdurdod at leoliadau'r arwyddion arfaethedig ar y safle ac ar y ffordd fynediad; dosbarthwyd taflen yn dangos natur a lleoliad yr arwyddion i'r Aelodau.  Yn olaf, fe fu'r Aelodau'n bwrw golwg ar leoliad yr arwydd arfaethedig wrth y fynedfa gerllaw'r A487 a hynny o fws mini'n gyrru ar hyd y ffordd honno.

